
OMDAT ONS
OMGEE!

Nuwe beginsels in lekaanvulling op lae-kwaliteit weidings verhoog 
reproduksie en winsmarges van die totale vleisbeesonderneming

Die winsgewendheid van enige koei/kalf onderneming 
word beïnvloed deur die persentasie koeie wat elke 
12 maande kalf. Koeie wat dus nie kalf nie, of langer 
as 12 maande neem om ‘n kalf te speen en weer te 
kalf, verhoog die koste per kilogram vleis geproduseer 
vir die kudde.

Om aan al haar produksievereistes te voldoen 
moet die teelkoei in optimale kondisie wees tydens 
die dekseisoen. Navorsing toon duidelik dat 
liggaamskondisie tydens kalwing sterk korreleer 
met die tydperk tussen kalwing en herkonsepsie, 
lewenskragtigheid van die kalf en opvolgende 
laktasieprestasie. Die droë, dragtige periode word 
in die meeste vleisbeesondernemings afgeskeep en 

lei dit meesal daartoe dat die liggaamskondisie aan 
die einde van die winter, wanneer koeie gewoonlik 
kalf en 3maande later herbeset moet raak, in meeste 
koeikuddes laer as optimaal is.
 
In 1993 is die eerste van ‘n reeks studies deur Köster 
et al by die Kansas State University in die VSA gedoen, 
om die ideale vlakke van rumen degradeerbare 
proteïen (RDP) te bepaal wat benodig word deur 
vleisbeeste om hul inname, verteerbaarheid en 
diereprestasie op lae kwaliteit weidings (soortgelyk 
aan die winterweidings in Suid-Afrika) te optimaliseer. 
Rumen degradeerbare proteïen is die gedeelte van 
die totale proteine in ‘n voer of lek wat in die rumen 
(grootpens) afgebreek kan word. Die afbraakprodukte 

Statisties (Figuur 1) is uit die navorsing van Köster 
et al bepaal dat ongeveer 4 gram totale RDP/kg 
metaboliese liggaamsmassa (LM0.75; sluit die RDP 
vanaf die gras en die aanvulling in) benodig word vir 
optimum verteerbare organiese materiaal inname of 
benutbare energie-inname van lae-kwaliteit weidings. 
Vir ‘n koei met ‘n liggaamsmassa van 450 kg en dus ‘n 
metaboliese liggaamsmassa (LM0.75) van 97,7 kg is 
die totale RDP behoeftes dus 391 gram per dag. In bg 
studie is ook vasgestel dat die degradeerbare fraksie 
van proteine in lae-kwaliteit weidings ongeveer 50-
55% is. Dié gedeelte van die RDP vanuit die weidings 
(± 170 gram RDP/ 450 kg koei) moet dus ook in ag 
geneem word wanneer RDP aangevul word en kan 
dus afgetrek word van die totale behoeftes (391 gram 
vir ‘n 450-kg koei op weiding met ‘n proteïeninhoud 
van 3,5 %) van diere op spesifieke weidings, om te 
bepaal hoeveel uiteindelik deur ‘n lek aangevul moet 
word. 

Ten einde die koste van proteïenaanvulling tot ‘n 
minimum te beperk is dit belangrik om duurder 
natuurlike proteïen (bv. oliekoek) in proteïenlekke 

van RDP (peptiede, aminosure, ammoniak) word dan 
deur die mikrobes as ‘n noodsaaklike voedingstof 
benut in hul funksie om onder andere gras te verteer 
en dus die goedkoop energie in gras vir die dier 
beskikbaar te stel om sy onderhoudsbehoeftes 
grootliks ekonomies te bevredig.

Figuur 1: Bepaling van RDP Behoeftes deur die 
“One Slope, Broken-Line Model”

Figuur 2: Effek van Verskillende Vlakke van Ureem op 
Totale-en Verteerbare OM Inname van Kwaliteit Hooi

deur goedkoper nie-proteïen stikstof (NPN, bv. 
ureum) te vervang.  Mikrobes wat vesel verteer 
gebruik ammoniak as hoofstikstofbron vir groei.  
Ammoniak is ook die eindproduk van ureumafbraak 
in die rumen.  Dus behoort ureum effektief en veral 
ekonomies aangewend te word om heelwat natuurlike 
proteïen te vervang as RDP bron in winterlekke.  

In die tweede van ‘n reeks studies in 1994 toon Köster 
et al verder, dat, alhoewel lekaanvullings met 100% 
van die RDP afkomstig vanaf ureum geen invloed 
op hooi-inname gehad het nie, meer as 75-80% 
van die RDP-aanvulling vanaf ureum in winterlekke 
‘n drastiese daling in verteerbaarheid van lae-
kwaliteit grasse - en gevolglik verteerbare organiese 
materiaal inname – tot gevolg kan hê. Dit blyk egter 
uit voorlopige resultate vanuit opvolgprestasiestudies 
in Suid Afrika dat optimale gesupplementeerde 
ureumvlakke sal afhang van die kwaliteit van die 
winterweiding.   Daaglikse vlakke van 60 – 70 gram 
ureum tesame met 50 – 60 gram RDP afkomstig vanaf 
natuurlike proteïenbronne blyk tans onder meeste 
normale toestande voldoende te wees vir optimale 
benutting van Suid Afrikaanse winterweidings deur 
droë, dragtige volwasse vleisbeeskoeie, indien 
‘n gewenste liggaamskondisie gedurende die 
winter gehandhaaf wil word. Vir optimale benutting 
van ureum is klein hoeveelhede aanvullende 
verteerbare energie (bv. mielies, melasse, chop, 
koringsemels, ens.) noodsaaklik.  Indien suboptimale 
liggaamskondisies egter steeds by diere voorkom, of 
indien hoër produksie/reproduksie (insluitende droë, 
dragtige eerste-kalf verse) gehandhaaf wil word, sal 
addisionele energie saam met die proteïenbronne in 
die vorm van produksielekke verskaf moet word.




